ՏԵՂԵԿԱՆՔ - ՀԻՄՆԱՎՈՐՈՒՄ
<<Հայաստանի Հանրապետության ռազմական կրթության հայեցակարգը և սպայական կազմի պատրաստության փուլերի ճանապարհային քարտեզը հաստատելու մասին>> ՀՀ կառավարության որոշման նախագծի ընդունման
1. Իրավական ակտի ընդունման անհրաժեշտությունը
2010-2015 թվականի պաշտպանական բարեփոխումների համատեքստում ստեղծվել էր միջգերատեսչական աշխատանքային խումբ, որի նպատակն էր մշակել <<Ռազմական կրթության հայեցակարգի>> նախագիծ: Խմբի կազմում ընդգրկված են եղել ներկայացուցիչներ ՀՀ ՊՆ և ԶՈՒ գլխավոր շտաբի շահագրգիռ ստորաբաժանումներից, ՀՀ գիտությունների ազգային ակադեմիայից, ՀՀ կրթության և գիտության նախարարությունից, Երևանի պետական համալսարանից, Երևանի Մ. Հերացու անվան պետական բժշկական համալսարանից, ինչպես նաև Խ. Աբովյանի անվան հայկական պետական մանկավարժական համալսարանից: Քննարկման ներկայացված ՀՀ կառավարության նախագծով նախատեսվում է սահմանել ՀՀ ԶՈՒ սպայական կազմի պատրաստության փուլերի ճանապարհային քարտեզները, ՀՀ ռազմական կրթության հայեցակարգի ապահովման միջոցառումների ծրագիրը, ինչպես նաև երաշխավորել յուրաքանչյուր պաշտոնի ու համապատասխան կրթական չափանիշների տրամաբանական կապը, ՀՀ քաղաքացիական ԲՈՒՀ-երի և արտերկրի ուսումնական հաստատությունների դերը ՀՀ ԶՈՒ սպայական կադրերի պատրաստման գործում: Նախատեսվում է նաև կարճաժամկետ և երակարաժամկետ հեռանկարում ներդնել ՀՀ ԶՈՒ պրոֆեսիոնալ սերժանտական /ենթասպայական/ կազմի կրթության և վարժանքի, ինչպես նաև ՀՀ ԶՈՒ սպայական կազմի ակադեմիական կրթության համակարգը` ՀՀ քաղաքացիական բարձրագույն կրթության չափանիշներին և Բոլոնիայի գործընթացին համահունչ:
2. Ընթացիկ իրավիճակը և խնդիրները
Առ այսօր ՀՀ զինված ուժերում զինծառայողների ռազմական կրթությունը կազմակերպվում և իրականացվում ընթացիկ իրավական ակտերի, այդ թվում՝ ՀՀ կառավարության որոշումների և ՀՀ պաշտպանության նախարարի հրամանների հիման վրա: Ընդհանուր հայեցակարգային մոտեցման բացակայության պայմաններում ՀՀ կրթական համակարգի բաղադրիչը կազմող ռազմակրթական համակարգը զարգանում է նվազ տեմպերով, ինչը դժվարություններ է առաջացնում ՀՀ զինված ուժերի սպայական, ենթասպայական և շարքային կազմերի զինծառայողների կադրային ճկուն քաղաքականության ու նրանց որակավորման գործընթացում: Նկատի ունենալով, որ պաշտպանական բարեփոխումների համատեքստում ռազմական կրթության համակարգի զարգացումը հանդիսանում գերակա խնդիր՝ կարիք է զգացվում իրավական ամրագրման ենթարկել միասնական հայեցակարգայի մոտեցումները, որոնք հնարավորություն կտան է՛լ ավելի արդյունավետ իրականացնել զինծառայողների ռազմական գիտելիքների հմտություններին տիրապետող՝ բարձր որակավորում ունեցող կադրերի առաջխաղացումը:
3. Տվյալ բնագավառում իրականացվող քաղաքականությունը

Ռազմական կրթության բնագավառում ՀՀ պաշտպանության նախարարությունը նախատեսում է իրականացնել առավել ճկուն և անընդմեջ կատարելագործվող քաղաքականություն՝ ապահովելով կրթության շարունակականությունը:
4. Կարգավորման նպատակը և բնույթը

Որոշման նախագծով նախատեսվում է կարգավորել կադրային պահանջարկի հետ կապված խնդիրները՝ համակարգված եղանակով և ՀՀ օրենսդրության շրջանակում:
5. Նախագծի մշակման գործընթացում ներգրավված ինստիտուտները և անձինք

Որոշման նախագիծը մշակվել է միջգերատեսչական աշխատանքային խմբի կողմից, որի կազմում ընդգրկել են ՀՀ ՊՆ և ԶՈՒ գլխավոր շտաբի շահագրգիռ ստորաբաժանումների, ՀՀ գիտությունների ազգային ակադեմիայի, ՀՀ կրթության և գիտության նախարարության, Երևանի պետական համալսարանի, Երևանի Մ. Հերացու անվան պետական բժշկական համալսարանի, ինչպես նաև Խ. Աբովյանի անվան հայկական պետական մանկավարժական համալսարանի մասնագետները: Որոշման նախագիծը լրամշակվել է ՀՀ ՊՆ իրավաբանական, կադրերի և ռազմական կրթության, պաշտպանական քաղաքականության վարչությունների կողմից՝ հիմք ընդունելով համապատասխան առաջարկություններն ու առարկությունները:
6. Ակնկալվող արդյունքը

Որոշման նախագծի ընդունմամբ կլուծվեն սույն տեղեկանքի 2-րդ կետում նշված խնդիրները, առավել արդյունավետ կիրականացվի կադրային և ռազմակրթական քաղաքականությունը:
7. Այլ տեղեկություններ

Այլ տեղեկություններ չկան:
ՏԵՂԵԿԱՆՔ
<<Հայաստանի Հանրապետության ռազմական կրթության հայեցակարգը և սպայական կազմի պատրաստության փուլերի ճանապարհային քարտեզը հաստատելու մասին>> ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու մասին
Որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
ՏԵՂԵԿԱՆՔ
<<Հայաստանի Հանրապետության ռազմական կրթության հայեցակարգը և սպայական կազմի պատրաստության փուլերի ճանապարհային քարտեզը հաստատելու մասին>> ՀՀ կառավարության որոշման նախագծի ընդունման կապակցությամբ պետական բյուջեում ծախսերի և եկամուտների
ավելացման կամ նվազեցման մասին
Որոշման նախագծի ընդունման կապակցությամբ պետական բյուջեում ծախսերի և եկամուտների ավելացման կամ նվազեցման անհրաժեշտություն չի առաջանում:
